
Doris Jakobsen Jensen 

Inatsisartunut ilaasortaq, Siumut 

 

§ 37 naapertorlugu apeqqutip nr. 90-p akineqarnera  - Campus ulluuneranilu 
paaqqinnittarfiit pillugit 

 

 

 
Asasara Doris Jakobsen Jensen, 

 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

 

 

Apeqqut 1: Kulturikkut illorsuarmik nipilersornermillu ilinniarfimmik Aasianni 

pilersitsinissamik Naalakkersuisut pilersaaruteqarpat? 

 

Akissut: 

Aasianni kulturikkut illorsuarmik pilersitsinissamik Naalakkersuisut 

pilersaaruteqanngillat.  

 

Ilisimatitsissutitut oqaatigineqassaaq kommunip illorsuarmik sunut tamanut 

atorneqarsinnaasumik pilersitsinissamik suliniutaa pillugu Naalakkersuisut Kommune 

Qeqertalimmiit ilisimatitsissummik tigusaqarsimammata.  

 

Kommunalbestyrelsi § 5, imm. 1 naapertorlugu, takuuk Eqqumiitsuliornermik 

ingerlatsineq pillugu Inatsisartut inatsisaat nr. 11 6. juni 2016-imeersoq, ininik 

illuutitigullu tunngavissanik allanik pilersitseqataanissaminut aamma ininik illuutitigullu 

tunngavissanik allanik tunniussissalluni pisussaaffeqarpoq.   Naalakkersuisut 

Inatsisartut inatsisaanni tassani § 3, imm. 2, nr. 1 naapertorlugu pisussaaffiligaanngillat, 

Inatsisartulli inatsisaat taanna naapertorlugu pisussaaffimminnik eqqortitsiniarnerminni 

ininik tulluartunik illuutitigullu tunngavissanik pissarsiniarnermut peqataasinnaallutik.  
 

Aasianni nipilersornermik ilinniarfimmik pilersitsinissaq politikikkut pingaartitannut 

ilaavoq, tamannalu - pisariaqassappat - siunissami qaninnermi piviusunngortissallugu 

kissaatigaara.  Taamaammallu Aasianni nipilersornermik ilinniarfimmik 

pilersitsisoqarsinnaanissaanut periarfissat misissortillugit aallartissimavakka.  

 

Aasianni nipilersornermik ilinniarfimmik pilersitsisoqarsinnaanissaanut Naalakkersuisut 

massakkorpiaq aalajangiinissaminnut tunngavissaqanngillat.  

 

Taamaammat Aasianni nipilersornermik ilinniarfimmik pilersitsinissamut 

pilersaarutaasinnaasumik Naalakkersuisut massakkorpiaq peqanngillat.  

Apeqqut 2: Illoqarfimmik/nnik allami/nik aamma kulturikkut illorsuarmik 

nipilersornermillu ilinniarfimmik pilersitsiviusinnaasumik/nik Naalakkersuisut 

piukkussaqarpat? 

 

Akissut: 

Kulturikkut illorsuit pitsaanerusumik kulturikkut misigisaqarnissamut, innuttaasullu 

kulturikkut misigisaqartarnissaasa periarfissinneqarnissaannut iluaqutaasinnaapput.  

Soorlu apeqqutigineqartumut siullermut akissuteqarnermi taaneqareersoq 

Eqqumiitsuliornermik ingerlatsineq pillugu Inatsisartut inatsisaat nr. 11 6. juni 2016-

imeersoq naapertorlugu ininik tulluartunik illuutitigullu tunngavissanik allanik 

pissarsiniarnissap peqataaffiginissaanut aamma ininik tulluartunik illuutitigullu 

tunngavissanik allanik tunniussinissamut kommunalbestyrelsi pisussaaffeqarpoq.  

Kommunalbestyrelsit namminneerlutik init illuutitigullu tunngavissat allat 

inissinnissaannut naliliisinnaassasut pilersaarusiorsinnaassasullu Naalakkersuisut 

tatigaat, soorlu kulturikkut illorsuarnut tunngatillugu.  
 
 
 

Apeqqut 3: Kommunit allat tamarmik Campus-eqalissapput Aasianni nipilersornermik 

ilinniarfik pilersinneqarpat, Avannaata Kommunia minillugu. Suna tunngaviua Avannaata 

Kommuniata kisimi Campus-eqartinnginnissaanik Naalakkersuisut isummernerannut? 

 

Akissut: 

Naalakkersuisut Campus pillugu apeqqummut tunngatillugu aalajangiisimanngillat. 

 

 

Apeqqut 4: Qaqortumi meeqqerivimmik Naalakkersuisut Kommuni Kujalleq 

peqatigalugu pilersitsiniarpat? 

 

Akissut: 

Meeqqanut, Inuusuttunut, Ilaqutariinnut Inatsisillu Atuutsinneqarnerannut 

Naalakkersuisoqarfik suli atualinngitsunut suliassaqarfimmut akisussaasuusoq 

paasissutissiivoq ulluunerani paaqqinnittarfiup pilersinnissaa pillugu Kommune 

Kujallermik oqaloqateqarsimanatik.  Ulluunerani paaqqinnittarfimmik sananissaq 

kommunit suliassaraat.  

 
 
 
Inussiarnersumik inuulluaqqusillunga 
 
 
 
Peter  Olsen 


